
– 25 – 

ՀՏԴ 519.85  
WEB WEB WEB WEB հավելվածներիհավելվածներիհավելվածներիհավելվածների    ինտեգրացիոնինտեգրացիոնինտեգրացիոնինտեգրացիոն    թեստավորմանթեստավորմանթեստավորմանթեստավորման        

գործիքակազմիգործիքակազմիգործիքակազմիգործիքակազմի    նախագծումնախագծումնախագծումնախագծում 
ՌուստամՌուստամՌուստամՌուստամ    ՍահակյանՍահակյանՍահակյանՍահակյան        

ԱնիԱնիԱնիԱնի    ՍաղաթելյանՍաղաթելյանՍաղաթելյանՍաղաթելյան        

DOI:DOI:DOI:DOI: https://doi.org/10.58726/27382923-2024.2-25        

ՀանգուցայինՀանգուցայինՀանգուցայինՀանգուցային    բառերբառերբառերբառեր.... որակի ապահովում, սերվերների մակետավորում, 
ավտոմատ թեստավորման գործիք, UI օգտատիրոջ ինտերֆեյս (user 
Interface), Allure, Playwright    

    ՆերածությունՆերածությունՆերածությունՆերածություն    
Ներկայիս բիզնես միջավայրում, որտեղ կազմակերպությունները 

հենվում են web ծրագրային ապահովման բազմաթիվ բաղադրիչների վրա, 
ինտեգրումը կարևոր դեր է խաղում՝ ապահովելու web հավելվածների կամ 
հավելվածի տարբեր մոդուլների համատեղ անխափան աշխատանքը՝ արդ-
յունավետությունը բարձրացնելու և աշխատանքային հոսքերը պարզեցնելու 
համար: Նրանց տարբեր կոմպոնենտների ինտեգրացիայի թեստավորումը 
հիմնարար դեր է խաղում օգտատիրոջ կողմից հավելվածի օգտագործման 
անխափանությունն ու ֆունկցիոնալությունը ապահովելու գործում: Ծրագ-
րավորողների կողմից շատ հաճախ ու արագ կատարվող փոփոխությունները 
հանգեցնում են մինչ այդ ֆունկցիոնալ կոմպոնենտների թերի կամ անսպա-
սելի գործունեության, որի արդյունքում ինտերֆեյսում առաջանում են տա-
րատեսակ խնդիրներ: Եթե այդ խնդիրները չեն բացահայտվում ավելի ցածր 
մակարդակներում, առաջանում են լրացուցիչ ծախսեր: Կոմպոնենտները 
միշտ չէ, որ հեշտ է ինտեգրել: Ահա թե ինչու է անհրաժեշտություն առաջա-
նում իրականացնելու ինտեգրացիոն թեստավորում, որը թույլ է տալիս ծրագ-
րավորողներին գնահատել, թե ինչպես են բաղադրիչներն աշխատում միա-
սին, և կատարել փոփոխություններ, որոնք անհրաժեշտ են դրանց արդյունա-
վետությունը բարելավելու համար՝ նախքան իրական ավելի մեծ մոդուլների, 
կոմպոնենտների հետ ինտեգրելը: 

Web հավելվածների ինտեգրացիոն թեստավորման հիմնական գործի-
քակազմը ավտոմատացված գործիքների համախումբ է, որ կատարում է 
կրկնվող առաջադրանքները և արդյունավետ է ռեգրեսիոն թեստավորման [1] 
համար, որտեղ թեստերի միևնույն փաթեթը պետք է բազմիցս իրականացվի: 
Ինտեգրացիոն թեստավորումը Agile Alliance-ի համահիմնադիր Մայք Քոնի 
կողմից առաջարկված թեստավորման բուրգի հիմնարար բաղադրիչներից է, 
որը ժամանակակից թեստավորման ռազմավարություններից մեկն է 
(նկար 1): 

ՆկարՆկարՆկարՆկար    1.1.1.1.    ԹեստավորմանԹեստավորմանԹեստավորմանԹեստավորման    բուրգիբուրգիբուրգիբուրգի    ռազմավարությունըռազմավարությունըռազմավարությունըռազմավարությունը    

    
Այն թույլ է տալիս ծրագրավորողներին արագ գտնել իրենց կոդի փոփո-

խությունների արդյունքում առաջացած խնդիրները՝ խնայելով նրանց ժամա-
նակը, ռեսուրսները, ծախսերը՝ մեկ քայլ շուտ խնդիրները դուրս բերելով և 
համապատասխան լուծումներ գտնելով: 

Հետևաբար՝ ժամանակի հրամայական է դարձել ստեղծելու արդյունա-
վետ գործիքակազմ, որի միջոցով ծրագրավորողները կամ որակի ապահով-
ման մասնագետները կկարողանան հեշտացված թեստային միջավայրի 
միջոցով, ժամանակի ու ռեսուրսների մինիմալ ծախսով իրականացնել web 
հավելվածի ինտեգրացիոն ավտոմատ թեստավորում: 

ԽնդրիԽնդրիԽնդրիԽնդրի    դրվածքըդրվածքըդրվածքըդրվածքը    
Հոդվածում ներկայացված հետազոտության նպատակն է համալիր 

ուսումնասիրության ենթարկել ժամանակակից ծրագրային ապահովման 
ինտեգրացիոն թեստավորման հնարավորություններն ու շրջանակները, 
հայտնաբերել և վերանայել առկա խնդիրները, ստեղծել նոր թեստային միջա-
վայր, web հավելվածների ինտեգրացիոն թեստավորման գործիքակազմ՝ բա-
ցահայտված խնդիրները լուծելու, ավտոմատացված մեթոդներ սահմանելու 
ու կիրառելու միջոցով:  

Հետազոտության օբյեկտը web հավելվածների ինտեգրացիոն թեստավո-
րումն է: Արտաքին սերվիսների մոդելավորումն ու մակետավորումը web հա-
վելվածների ինտեգրացիոն թեստավորման կարևոր կողմն է: Այն ներառում է 
արտաքին ծառայությունների մոդելավորված տարբերակների ստեղծում՝ 
փորձարկման միջավայրը մեկուսացնելու և վերահսկելու համար:  

Հետազոտության առարկա է ընտրվել էքստերնալ սերվերների մակե-
տավորումը և ավտոմատ կերպով մակետավորված տվյալների թարմացման 
համար գործիքակազմի մշակումը: 

Հետազոտության շրջանակներում կկիրառվեն շուկայում ամենաշատ 
օգտագործվող, առավել կայուն, հաճախակի սպասարկվող և թարմացվող 



– 27 – 

գործիքները, որոնք հնարավորինս մոտ կլինեն դրանք օգտագործողների՝ web 
հավելվածն իրականացնող ինժեներների և որակի ապահովման ինժեներնե-
րի կողմից օգտագործվող տեխնոլոգիաներին, ծրագրավորման միջավայրին, 
լեզվին և այլն: 

Աշխատանքի իրականացման շրջանակներում ընգրկվել են հետևյալ 
քայլերը. 

1. հիմնավորել ինտեգրացիոն թեստավորման կարևորությունը և ար-
դիականությունը, 

2. հետազոտել շուկան՝ առանձնացնելով այժմյան ամենամրցունակ գոր-
ծիքները, որոնք օգտագործվում են web ինտեգրացիոն թեստավորման 
համար, 

3. բացահայտել այն խնդիրները, որոնք առկա են այդ գործիքներն օգ-
տագործելիս, 

4. վեր հանել սահմանափակումները, դեռևս չավտոմատացված պրո-
ցեսները, սահմանել դրանց ավտոմատացման հնարավորություններն 
ու գնահատել արդյունավետության սահմանները, 

5. առաջարկել նոր գործիքներ կամ ընդլայնել գոյություն ունեցող գործի-
քակազմերը՝ լուծելով նախորդ կետերի շրջանակներում բացահայտ-
ված խնդիրները, 

6. մշակել նախորդ կետում առաջարկած գործիքակազմը, 
7. ինտեգրել մշակված գործիքակազմը գոյություն ունեցող այլ գործիքնե-

րի հետ՝ գնահատելու կիրառության հնարավորությունները: 

ՇուկաՇուկաՇուկաՇուկայիյիյիյի    հետազոտությունհետազոտությունհետազոտությունհետազոտություն    
Ինտեգրացիոն թեստավորման գործիքները ծրագրային հավելվածներ 

են, որոնք նախատեսված են ծրագրային ապահովման բաղադրիչների միջև 
փոխազդեցությունների թեստավորմանն աջակցելու համար: Շուկայի հետա-
զոտությունը կենտրոնացվել է web հավելվածների թեստավորման գործիքնե-
րի վրա՝ հիմքում դնելով ներքոնշյալ արմատական կետերը. 

▪ web հավելվածների համատարածություն. web հավելվածները ունեն 
լայն տարածում տարբեր ոլորտներում և տիրույթներում: Էլեկտրոնային 
առևտրի հարթակներից մինչև սոցիալական մեդիա ցանցեր, ծրագրային 
ապահովման արտադրանքի մեծ մասը web հավելվածի հիման վրա է 
մշակված: Հետևաբար, web օգտատերերի միջերեսների փորձարկման և 
վավերացման ավտոմատացման պահանջարկը բացառիկ մեծ է: 

▪ Ոլորտի պահանջարկ. web UI-օգտատիրոջ ինտերֆեյսի (user Interface) 
ավտոմատացման հմտությունները մեծ պահանջարկ ունեն աշխատաշուկա-
յում: Շատ ընկերություններ առաջնահերթություն են տալիս այն թեկնածու-
ներին, ովքեր ունեն web UI թեստավորման ավտոմատացման փորձ՝ օգտա-
գործելով հայտնի գործիքները: 

▪ Բարդություն և մարտահրավերներ. web UI թեստավորման ավտոմա-
տացումը եզակի մարտահրավերներ է ներկայացնում՝ կապված web տեխնո-
լոգիաների, տարբեր բրաուզերների և սարքերի դինամիկ բնույթի հետ: Այս 
թեմայի ուսումնասիրությունը թույլ է տալիս, ի թիվս այլ խնդիրների, կենտ-
րոնանալ ասինքրոն վարքագծի հետ կապված բարդությունների մեջ, կառա-
վարել բարդ DOM-փաստաթղթի օբյեկտի մոդելի (Document Object Model) [2] 
կառուցվածքները և ապահովել բրաուզերի համատեղելիությունը: 

▪ Ազդեցությունը արտադրանքի որակի վրա. web ծրագրերի թեստավոր-
ման ավտոմատացումը նպաստում է արտադրանքի որակի և օգտագործողի 
փորձի բարելավմանը: Ավտոմատացնելով կրկնվող թեստերը՝ թիմերը կարող 
են հայտնաբերել սխալներ ծրագրի մշակման ցիկլի սկզբում՝ նվազեցնելով 
ձեռքով ստուգման ջանքերը և ապահովելով հետևողական ֆունկցիոնալու-
թյունը տարբեր օգտատերերի միջերեսներում և սցենարներում: 

Աշխատանքի ընթացքում ուսումնասիրվել է 2024 թ. web UI-ի ավտոմատ 
թեստավորման գործիքների շուկան՝ բացահայտելու ամենահայտնի լուծում-
ները, որոնք բավարարում են ծրագրավորողների ու որակի ապահովման 
մասնագետների բազմազան կարիքները [3]: Համապարփակ վերլուծության 
արդյունքում ընտրվել են հետևյալ լավագույն չորս գործիքները. 

▪ Puppeteer ֊ մշակված Google֊ի կողմից [4; 5]  
▪ Playwright ֊ մշակված Microsoft֊ի կողմից [6; 7] 
▪ Cypress ֊ մշակված Cypress.io֊ի կողմից [8; 9]  
▪ Selenium ֊ մշակված Initially ThoughtWorks-ի կողմից [10]: 
Հետազոտության արդյունքները ստորև ներկայացված են աղյուսակի 

տեսքով: 
ԱղյուսակԱղյուսակԱղյուսակԱղյուսակ    1111 

WEB UIWEB UIWEB UIWEB UI----իիիի    ավտոմատավտոմատավտոմատավտոմատ    թեստավորմանթեստավորմանթեստավորմանթեստավորման    գործիքներիգործիքներիգործիքներիգործիքների        
համեմատականհամեմատականհամեմատականհամեմատական    նկարագրություննկարագրություննկարագրություննկարագրություն    

ԳործիքիԳործիքիԳործիքիԳործիքի    անվանումանվանումանվանումանվանում    PuppeteerPuppeteerPuppeteerPuppeteer    PlaywrightPlaywrightPlaywrightPlaywright    CypressCypressCypressCypress    SeleniumSeleniumSeleniumSelenium    

Հանրաճանաչություն 
(աստղերի քանակ Github-ում) 

86,900 61,900 46,200 29,300 

Օգտագործման հեշտությունը՝  
ըստ օգտատերերի կարծիքների 

5/5 4/5 5/5 3/5 

Թեստերի կատարման 
արագությունը 
(միջին բարդության թեստ) 

2-5 վրկ 1-3 վրկ 1-2 վրկ 3-7 վրկ 

Ներդրված պրոքսի սերվեր այո այո ոչ ոչ 

Սերվերի մակետավորում ոչ ոչ ոչ ոչ 

API հարցումների ավտոմատ 
պահպանում, կառավարում՝ 
կանչվող ծրագրի կողմից 

ոչ ոչ - - 

ԳործիքիԳործիքիԳործիքիԳործիքի    անվանումանվանումանվանումանվանում    PuppeteerPuppeteerPuppeteerPuppeteer    PlaywrightPlaywrightPlaywrightPlaywright    CypressCypressCypressCypress    SeleniumSeleniumSeleniumSelenium    

Ծրագրավորման լեզուներ JavaScript 
(Node.js), 
TypeScript, 
Python, C#, 

Java 

JavaScript 
(Node.js), 
TypeScript, 
Python, C#, 

Java 

JavaScript 
(Node.js) 

Java, C#, 
Python, 
JavaScript 
(Node.js), 

Ruby, Kotlin, 
Go, PHP, 
Perl, 

Objective-C, 
Swift, R, Rust 

CI/CD ինտեգրացիա այո այո այո այո 

Թեստեր գրելու ավտոմատ 
կազմակերպման  
հնարավորությունները 

ոչ ոչ ոչ ոչ 

Հաշվետվության և վերլուծության 
պարզություն 

2/5 2/5 4/5 3/5 

Բրաուզերների 
աջակցությունը 

Chromium 

Chromium,  
Firefox,  
WebKit 
Safari 

Chromium 

Chrome,  
Firefox, 
Safari,  
Edge,  

Internet 
Explorer 

Փորձարկման պլատֆորմների 
շրջանակները 

համա-
կարգչային 

համա-
կարգչային, 

մոբայլ 

համա-
կարգչային 

համա-
կարգչային, 

մոբայլ 

Զուգահեռ թեստավորում ոչ այո այո ոչ 

Առանց գլխի բրաուզերի  
աջակցությունը 

այո այո այո այո 

Գործիքի աջակցություն 
ստեղծողների կողմից 

4 5 4 3 

 
Մեր կողմից սահմանված չափանիշների (աղյուսակ 1) վրա հիմնված 

համեմատությունից հետո որպես օպտիմալ գործիք ներկայացված աշխա-
տանքում կկիրառվի Playwright-ը web UI ավտոմատացման թեստավորման 
համար՝ որպես ժամանակակից զարգացման և փորձարկման միջավայրերի 
լավագույն գործիք: 

Սակայն Playwright-ը, ինչպես և շուկայում առկա մյուս գործիքները, 
չունի. 

1. սերվերների մակետավորում, 
2. API հավելվածի ծրագրավորման ինտերֆեյսների (Application 

Programming Interface) [11] հարցումների ավտոմատ պահպանման 
ապահովում, 

3. API հարցումների փոփոխությունների (և՛ հավելվածի ուղարկած, և՛ 
սերվերի վերադարձրած) ավտոմատ հայտնաբերման հնարավորու-
թյուն, 

4. այդ փոփոխությունների հաստատման, չեղարկման և փոփոխման 
ավտոմատ կազմակերպման ինտերֆեյս՝ ինտեգրացիոն թեստերի 
հնարավորինս կարճ ժամանակում թարմացման հնարավորությամբ: 

Ինչպես երևում է վերոնշյալ դիտարկումներից, անհրաժեշտություն է 
առաջանում մշակել նոր գործիքակազմ, որը կընդլայնի արդեն իսկ գոյություն 
ունեցող գործիքները: Գործիքակազմը առաջարկում է հետևյալ ֆունկցիոնալ 
հնարավորությունները. 

1. թիմի համար հարմար ինտերֆեյս. կարևորելով ծրագրավորողների 
ներգրավվածության կարևորությունը թեստավորման մեջ՝ անհրաժեշտ է 
ապահովել ինտուիտիվ ինտերֆեյս՝ հարմարեցված ծրագրավորողների պա-
հանջներին: JS/TS-ը որպես ինտեգրացիոն թեստային ավտոմատացման 
առաջնային տեխնոլոգիա օգտագործելը երաշխավորում է, որ ծրագրավորող-
ները կարող են անխափան պահպանել/փոփոխել առկա թեստերը և առանց 
ջանքերի ստեղծել նորերը, 

2. սերվերների մակետավորում. ունենալով մշակված UI ֆունկցիոնալ 
թեստեր՝ հնարավորություն ունենալ վավերացնել հավելվածի վարքագիծը 
իրական սերվերի նկատմամբ և ակտիվորեն լսելով իրական API հարցում-
ները/պատասխանները՝ պահպանել դրանք՝ հետագայում օգտագործվելով 
որպես կեղծ տվյալներ սերվերի միջավայրը մակետավորելու ժամանակ, 

3. հարցումների դասակարգում. ֆունկցիոնալության ապահովում՝ դա-
սակարգելու API-ների հարցումներում անընդհատ փոփոխությունները, գե-
ներացվող ոչ ստատիկ տվյալները, որոնք կարող են թեստերի խափանման 
պատճառ դառնալ և սահմանել այն շարքը, որը պետք է անտեսել թեստերի 
կատարման ժամանակ, 

4. անտեսման ֆունկցիոնալության (functional ignoring) ինտեգրում մա-
կետավորված սերվերի կիրառմամբ, որով օգտատերերը կարող են մինիմալ 
ջանքերով հեռացնել կամ անտեսել որոշ տվյալներ սերվերի շահագործման 
ընթացքում՝ ապահովելով կայուն ինտերֆեյս ինտեգրման թեստերի համար: 
Այս հնարավորությունը հեշտացնում է անխափան անցումները իրական և 
կեղծ սերվերի միջավայրերի միջև՝ երաշխավորելով հետևողական թեստա-
վորման սցենարներ, 

5. իրականից մակետավորված սերվերի փոխարկում. ունենալ հնարա-
վորություն իրական սերվերի տեղափոխումը կեղծ սերվերի միջավայր: Իրա-
կան սերվերի հետ աշխատելու համար նախատեսված թեստերը կարող են 
անխափան անցնել կեղծ սերվերի՝ պարզեցնելով թեստավորման գործըն-
թացը և նպաստելով հետևողականությանը, 

6. API հարցումների ակնկալվող փոփոխությունների կառավարում և 
ծանուցում. երբ ծրագրավորողները ակնկալվող փոփոխություններ են կա-
տարում API հարցումներում կամ պատասխաններում, գործիքը խելամտո-
րեն պետք է նույնացնի և նշի այդ փոփոխությունները: Ինտեգրացիոն թես-
տերը ձախողվելու են մանրամասն ծանուցումներով, որոնք ցույց են տալիս, 
թե որ API-ի տվյալներն են փոփոխվել, և ծրագրավորողներին հուշել համա-
պատասխան թեստերը թարմացնել, 

7. փոփոխության վերլուծության հնարավորություն. մշակել վերլուծու-
թյան գործիք, որը համեմատում է ընթացիկ API-ի տվյալները նախկինում 
պահված մակետավորված տվյալների հետ: Ինտուիտիվ ինտերֆեյսի միջո-
ցով սպասարկողները կարող են հեշտությամբ ստուգել և համադրել փոփո-
խությունները՝ թույլ տալով անհրաժեշտության դեպքում ստեղծել նոր API 
տվյալներ: 

Ըստ էության UI ինտեգրացիոն գործիքը ծրագրավորողներին և թեստա-
յին սպասարկողներին հնարավորություն է տալու պարզեցնել թեստավոր-
ման գործընթացը, հեշտությամբ հարմարվել փոփոխություններին և մատու-
ցել բարձրորակ ծրագրակազմ: 

ԻնտեգրացիոնԻնտեգրացիոնԻնտեգրացիոնԻնտեգրացիոն    թեստավորմանթեստավորմանթեստավորմանթեստավորման    գործիքակազմիգործիքակազմիգործիքակազմիգործիքակազմի    նախագծումնախագծումնախագծումնախագծում    
Վերը նշված հնարավորությունները և ֆունկցիոնալությունները ներկա-

յացնենք ճարտարապետական ձևավորմամբ, որը ավելի տեսանելի կդարձնի 
գործիքի կառուցվածքը (նկար 2). 

Թեստերի կատարումը կարող է իրականացվել երկու ռեժիմով՝ իրական 
սերվեր կամ մակետավորված սերվեր ռեժիմով: Իրական սերվերի ռեժիմում 
ոչ մի API հարցում չի փոփոխվի թեստավորման ընթացքում, և կիրականաց-
վի ֆունկցիոնալ թեստավորում: Այս ռեժիմում «միջնորդ սերվերը» կհավաքի 
և կպահպանի բոլոր API հարցումները, որոնք ուղարկվում են և ստացվում 
իրական սերվերից: 

Մակետավորված սերվերի ռեժիմում թեստերը կաշխատեն որպես ին-
տեգրացիոն թեստեր: Մակետավորված սերվերը կանտեսի փոփոխվող և ոչ 
էական տվյալները, և պատասխան կտա web ծրագրի հարցումներին՝ օգտա-
գործելով արդեն պահպանված API պատասխանները: 

Եթե ինտեգրացիոն թեստերի արդյունքները ցույց տան, որ API-ներում 
փոփոխություններ են կատարվել, ինչը պահանջում է նոր API տվյալների 
պահպանում, ապա գործարկվում է ինտերֆեյս: Այս ինտերֆեյսը թույլ է տա-
լիս որակի ապահովման մասնագետներին և ծրագրավորողներին դիտարկել, 
փոփոխել, չեղարկել կամ հաստատել այդ փոփոխությունները: 

ՆկարՆկարՆկարՆկար    2.2.2.2.    ԱռաջարկվողԱռաջարկվողԱռաջարկվողԱռաջարկվող    ինտեգրացիոնինտեգրացիոնինտեգրացիոնինտեգրացիոն    թեստավորմանթեստավորմանթեստավորմանթեստավորման    
գործիքակազմիգործիքակազմիգործիքակազմիգործիքակազմի    նկարագրություննկարագրություննկարագրություննկարագրություն    

Գործիքների ընդլայնված փաթեթը կներառի տարբեր առանձնահատ-
կություններ, որոնք կարևոր են թեստի արդյունավետ կառավարման և հաշ-
վետվությունների համար: Հիմնական հատկանիշները, որոնք դուրս են 
բերվել շուկայի ուսումնասիրման արդյունքում, ներառում են ներքոնշյալ 
կետերը. 

1.1.1.1. թեստերիթեստերիթեստերիթեստերի    արդյունքներիարդյունքներիարդյունքներիարդյունքների    նկարագրություննկարագրություննկարագրություննկարագրություն.... գործիքը մանրամասն 
պետք է ներկայացնի թեստի արդյունքները, ինչը թույլ կտա թիմի ան-
դամներին հասկանալ արդյունքները հնարավորինս պարզ եղանա-
կով ու կարճագույն ժամկետներում, 

2.2.2.2. կցվածկցվածկցվածկցված    արդյունքներարդյունքներարդյունքներարդյունքներ.... օգտագործողները կկարողանան համապա-
տասխան արտիֆակտներ կցել իրենց փորձարկման հաշվետվու-
թյուններին, 

3.3.3.3. ձախողումներիձախողումներիձախողումներիձախողումների    վերլուծությունվերլուծությունվերլուծությունվերլուծություն.... գործիքը կներառի թեստային դեպ-
քերի մեկուսացման և վերլուծության հնարավորություններ, հատկա-
պես կեղծ տվյալների փոփոխությունների հետևանքով առաջացած 
ձախողումները,  

4.4.4.4. մակետավորվածմակետավորվածմակետավորվածմակետավորված    տվյալներիտվյալներիտվյալներիտվյալների    համեմատությոհամեմատությոհամեմատությոհամեմատությունւնւնւն.... առանձնահատկու-
թյուններից մեկը գոյություն ունեցող կեղծ API-ները վերջերս փոփոխ-
վածների հետ համեմատելու հնարավորությունն է, 

5.5.5.5. անխափանանխափանանխափանանխափան    ինտեգրումինտեգրումինտեգրումինտեգրում    Allure ReporterAllure ReporterAllure ReporterAllure Reporter----իիիի    հետհետհետհետ.... առկա հաշվետվու-
թյունների համակարգերից օգտվելու համար նոր գործիքը կմիավոր-
վի Allure Reporter [12]-ի հետ: Այն կապահովի բոլոր թեստային հաշ-
վետվությունների կենտրոնացվածությունը, ամբողջականությունը և 
հեշտ հասանելիությունը,  

6.6.6.6. պարզպարզպարզպարզ    ինտերֆեյսինտերֆեյսինտերֆեյսինտերֆեյս.... գործիքակազմը պետք է լինի պարզ և հեշտ օգտա-
գործման համար և ունենա ինտուիտիվ ինտերֆեյս: Նպատակն է՝ 
նվազագույնի հասցնել ուսուցման կորը և առավելագույնի հասցնել 
արտադրողականությունը: 

Համախմբելով գործիքների փաթեթը՝ նպատակ է դրված բարելավել 
փորձարկման և մշակման գործընթացի ընդհանուր արդյունավետությունը: 
Այս լուծումը ոչ միայն ապահովում է ամուր հարթակ թեստային հաշվետվու-
թյունների համար, այլև հեշտացնում է թեստի տվյալների և արդյունքների 
ակտիվ կառավարումը, ինչը հանգեցնում է ծրագրային ապահովման զար-
գացման և առաքման բարելավմանը:  

Ստորև ներկայացված է ինտեգրման դիագրամը (նկար 3), որը ցույց է 
տալիս տվյալների հոսքը և փոխազդեցությունը թեստերի կատարման, հաշ-
վետվության գործիքի և նոր նախագծված գործիքի միջև. 

ՆկարՆկարՆկարՆկար    3.3.3.3.    ԱյլԱյլԱյլԱյլ    գործիքներիգործիքներիգործիքներիգործիքների    հետհետհետհետ    ինտեգրմանինտեգրմանինտեգրմանինտեգրման    դիագրամդիագրամդիագրամդիագրամ    

 
Ինտեգրումը երաշխավորում է, որ թեստի բոլոր տվյալները կենտրոնաց-

ված են և հասանելի՝ ուժեղացնելով թեստի արդյունքներն արդյունավետ կա-
ռավարելու և վերլուծելու հնարավորությունը: 

ԵզրակացությունԵզրակացությունԵզրակացությունԵզրակացություն    
Այսպիսով, հետազոտության ընթացքում համալիր ուսումնասիրության 

են ենթարկվել ժամանակակից ծրագրային ապահովման ինտեգրացիոն թես-
տավորման հնարավորություններն ու շրջանակները, կիրառվող ամենա-
մրցունակ ավտոմատացման գործիքների կազմը, հայտնաբերվել են թերի 
կողմերը, սահմանափակումները, առկա խնդիրները և առաջարկվել են նոր 
լուծումներ: Դուրս են բերվել շուկայում առկա մեծ կիրառելիություն ունեցող 
գործիքների առավելություններն ու սահմանափակումները: Վերլուծության 
են ենթարկվել ավտոմատացման նոր ուղիների հնարավորությունները և 
իրագործելիությունը՝ նպատակ ունենալով համակարգերի թեստավորման 
գործընթացները դարձնել առավել օպտիմալ: 

Հետազոտության առարկան կենտրոնացնելով էքստրեմալ սերվերների 
մակետավորման ու տվյալների ավտոմատ թարմացման վրա՝ ընտրվել է 
ամենաօպտիմալ գործիքը` Playwright-ը, որի հիման վրա ընդլայնվել են այն 
ֆունկցիոնալ սահմանափակումները, որոնց առկայության պայմաններում 
հնարավոր կլինի կիրառել ավտոմատացման նոր մեխանիզմներ: Playwright-
ի կիրառումը թույլ է տալիս ապահովել սերվերների մակետավորումը, API 
հարցումների ավտոմատ պահպանումը, ինչպես նաև համակարգում տեղի 
ունեցող փոփոխությունների ավտոմատ հայտնաբերման հնարավորությունը: 

Մասնավորապես, սերվերների մակետավորման, հավելվածի ծրագրա-
վորման ինտերֆեյսի հարցումների ավտոմատ պահպանման ու փոփոխու-
թյունների ավտոմատ հայտնաբերման հնարավորության ընդլայնումը դար-
ձավ կարևոր՝ թեստերի հնարավորինս կարճ ժամանակում թարմացման ու 
ավտոմատացման համար: Այս մեխանիզմների շնորհիվ համակարգը կարող 
է ավելի արագ արձագանքել թեստային միջավայրում կատարվող փոփոխու-
թյուններին, ինչը կարևոր է ծրագրի արագ մշակման և որակի ապահովման 
գործընթացների ընթացքում: Այս մեթոդները ոչ միայն խնայում են ժամանակ, 
այլև բարելավում են թեստերի արդյունավետությունը: 

Արդյունքում, աշխատանքի շրջանակներում առաջարկվել է գործիք, որի 
մշակումը, ինտեգրվելով այլ գործիքների հետ, կապահովի պարզ ու հեշտ աշ-
խատանքային միջավայր որակի ապահովման մասնագետների և ծրագրավո-
րողների համար: Սա հնարավորություն կտա կատարելու ավելի օպտիմալ 
թեստավորում՝ նվազեցնելով թեստերի սպասարկման և թարմացման ժամա-
նակահատվածները: Միաժամանակ, Playwright-ի հետ համատեղելով այլ 
ինտեգրացիոն գործիքներ, կստեղծվի լիարժեք ավտոմատացված միջավայր, 
որը կբարձրացնի թեստավորման ճշգրտությունն ու արդյունավետությունը՝ 
ապահովելով կայուն և կանխատեսելի արդյունքներ: 

Աշխատանքում ներկայացված web հավելվածների ինտեգրացիոն թես-
տավորման գործիքակազմի նախագծի հիման վրա պլանավորվում է իրակա-
նացնել համակարգի ծրագրային մշակումը: Այդ մշակումը թույլ կտա առավել 
արդյունավետ կերպով իրականացնել ավտոմատ թեստավորման գործըն-
թացը՝ միաժամանակ ապահովելով բարձր որակ, անվտանգություն և արա-
գություն: 

инструмент автоматизированного тестирования, интеграция UI, Allure, 
Playwright 

В ходе исследования были изучены возможности и инструменты 
интеграционного тестирования современного программного обеспечения, 
выявлены недостатки и ограничения, а также предложены новые механизмы. 
В результате анализа были выделены преимущества и ограничения наиболее 
конкурентоспособных инструментов на рынке. Работа была сосредоточена на 
макетировании внешних серверов и автоматическом обновлении данных с 
целью сделать процесс тестирования более оптимальным и быстрым. 

В качестве оптимального инструмента был выбран Playwright, который 
обеспечивает макетирование серверов, автоматическое сохранение API-
запросов и обнаружение изменений в системе. Эти механизмы позволяют 
оперативно реагировать на изменения в тестовой среде, что важно для 
ускоренной разработки и обеспечения качества. Использование Playwright 
экономит время, улучшает эффективность тестирования и способствует 
оптимизации процессов. 

В результате было предложено интегрировать Playwright с другими 
инструментами для создания полностью автоматизированной среды, которая 
повысит точность и эффективность тестов, обеспечив стабильные и предска-
зуемые результаты. Эта среда позволит специалистам по обеспечению качества 
и разработчикам проводить более эффективное и быстрое тестирование, 
одновременно снижая затраты на обслуживание. 

На основе проекта планируется разработать систему, которая будет 
реализовывать процессы интеграционного тестирования, обеспечивая высокое 
качество, безопасность и скорость. 

SummarySummarySummarySummary    

Key wordsKey wordsKey wordsKey words::::    quality assurance, server mocking, automated testing tool, UI 
integration, Allure, Playwright 

During the research, the capabilities and tools of modern software integration 
testing were studied, shortcomings and limitations were identified, and new 
mechanisms were proposed. The analysis highlighted the advantages and limitations 
of the most competitive tools on the market. The work focused on creating external 
server mockups and automated data updates to make the testing process more 
optimal and faster. 

Playwright was chosen as the optimal tool, providing server mockups, 
automated API request storage, and system change detection. These mechanisms 
enable quick responses to changes in the test environment, which is crucial for 
accelerated development and quality assurance. Using Playwright saves time, 
improves test efficiency, and optimizes processes. 

As a result, it was proposed to integrate Playwright with other tools to create a 
fully automated environment that will enhance test accuracy and efficiency while 
ensuring stable and predictable outcomes. This environment will enable quality 
assurance specialists and developers to conduct more efficient and faster testing 
while reducing maintenance costs. 

Based on the project, a system that will implement integration testing 
processes will be developed, ensuring high quality, security, and speed. 

 
    
    
    
    
    
    
    
    
    

Ներկայացվել էՆերկայացվել էՆերկայացվել էՆերկայացվել է    15151515.10.202.10.202.10.202.10.2024444    թ.թ.թ.թ.    
Գրախոսվել էԳրախոսվել էԳրախոսվել էԳրախոսվել է    31.10.31.10.31.10.31.10.2022022022024444    թ.թ.թ.թ.    

Ընդունվել է տպաԸնդունվել է տպաԸնդունվել է տպաԸնդունվել է տպագրգրգրգրությանությանությանության    28282828.11.202.11.202.11.202.11.2024444    թ.թ.թ.թ.    
        


	K-B-Prak--2-2023-KAZM-26.12.2023
	1-3 ej
	4-6 ej
	7
	1-3 ej
	VERJIN EJN
	K-B-Prak--2-2023-KAZM-26.12.2023

